Juan José Lizarbe Baztán jaunak galdera egin du jakiteko zein den “Arga ibaiaren ingurunea hobetzea. Ibai parke bisual-ekologikoa Berbintzanan” izeneko kontusailak 2011ko ekainaren 30ean duen exekuzioaren gradua, maila eta zenbatekoa.

Legebiltzarreko Erregelamenduko 114.1 artikuluan ezarritakoa betez, galdera horren erantzuna, Foru Diputazioak emana, Nafarroako Parlamentuko Aldizkari Ofizialean argitara dadin agindu dut. Galdera argitaratu zen 2011ko irailaren 12ko 8. Nafarroako Parlamentuko Aldizkari Ofizialean.

ERANTZUNA

Socialistas de Navarra parlamentu-taldeari atxikitako foru parlamentari Juan José Lizarbe Baztán jaunak galdera egin du, idatziz erantzutekoa, Nafarroako Aurrekontu Orokorretako "Arga ibaiaren ingurua hobetzea. Ibai parke bisual-ekologikoa Berbintzanan" izeneko kontusailaren 2011ko ekainaren 30eko betetzearen gradu, maila eta zenbatekoari buruz (PES-089). Hona Nafarroako Gobernuko Landa Garapen, Industria, Enplegu eta Ingurumeneko kontseilariaren erantzuna.

Aipatu kontusaila 2011ko aurrekontuan jasota dago eta 45.000 euro ditu.

2011n, Berbintzanako Udalak aurrekontuan agertzen zen dirulaguntza eman zekion eskatu zuen, otsailaren 8ko 2011/60434 eskabidearen bidez. Departamentuak otsailaren 14ko jakinarazpen baten bidez erantzun zion, eta bertan hauxe esaten zen: "baloratutako oroitidazkian, oinarrian, teknologia energetikoko ekipamendua erostea eta hiri-plaza batean instalatzea agertzen da, eta horrek ez du loturarik, ez zuzenean ez zeharka, ez ibai parke batekin, ez Arga ibaiaren eta hari loturiko ekosistemen ingurumen- nahiz paisaia-hobekuntzarekin, eta, horrenbestez, proposaturiko jarduketak ez datoz bat diru-laguntzaren xedearekin". Azkenik, Udala premiatzen zen aurkez zezan ibai parkea egiteko proiektu bat, ibai inguruaren ingurumen-hobekuntza ekarriko zuena (ezponda naturalak lehengoratzea, ibaiertzeko espezie autoktonoak landatzea eta abar) eta ibai inguruarekin bateragarria den erabilera publikoko ekipamenduren bat izan ahalko lukeena (kartelak, bankuak...).

2011ko abuztuaren 30ean, Udalak aurkeztu zuen otsailean emandako oharrei jarraitzen zien jarduketaren oroitidazki bat, eta Ingurumenaren eta Uraren zuzendari nagusiaren irailaren 2ko 1370/2011 Ebazpenaren bidez onetsi zen Nafarroako Gobernuaren eta Udalaren arteko hitzarmena, Arga ibaiaren ingurua hobetzeko. Halaber, gehienez ere 45.000 euroko dirulaguntza eman zitzaion udalari, hura baitzen lanak egin behar zituena aurkeztutako oroitidazkiari jarraikiz.

Hori guztia jakinarazten dizut Nafarroako Parlamentuko Erregelamenduaren 194. artikulua betetzeko.

